
Paulo remimombe'ukwe
TessalOnica teta mygwa

pegwara 1
primeira epistola de Paulo aos
tessalonicenses

Paulo inhirii ave omondo Tessalonica tetd
mygwa-pe onhe'é kwatia-rehe

1 Hesu reroviaha Tessalonica tetd-my oiko
va'e kwéry. Ore Paulo, Silvano, Timoteo ave
oromondo-ta peé-my ore nhe'd. Kwatia-rehe
oromondo-ta peé-my. Nhandejary ko Nhande
Ru. Peé katu ijave etegwa voi, Nhandejary Hesu
Cristo jave etegwa ave. Tapende rexakwaa rei
katu Nhandejary pende rovasa porad-vy. Tapene

mbopy'agwapy ave.

Paulo otima pord Nhandejdry-pe TessalOnica teta
mygwa-rehe

23 Ha ore ore mandu'a meme va'e pende-
rehe kwéry oronhomongeta jave Nhandejary
Nhande Ru ndive. Perovia tee va'e Nhandejary-
pe. Pehayhu tee va'e ixupe ave. Upéa-gwi pene
kane'd ramo jepe pene rembiapo pord pora
joty. Napeha'aro ku'a ku'ai va'e Nhandejary Hesu
Cristo-pe. Peha'ard tee ae ixupe peiko-vy ou hagwa
nhane resende hagwa. Gwia-rehe ore mandu'a
ramo, orotima pora pora oroiko-vy Nhandejary-pe
pende-rehe. Nhandejary ndive oronhomongeta
jave ore mandu'a pende-rehe. 4 Ha peé katu,



1 TESSALONICENSES 1:5 ii 1 TESSALONICENSES 1:9

ore re'yi kwéry, Nhandejary rembiporavo voi
nipo ra'e. “Hembiayhu nipo ra'e ave” oro'e ro'e
pende-rehe. Oroikwaa voi. Orohexa-gwi pende
rekoha pora, oroikwaa voi. >Heta oronhemonhe'é
nhe'é va'ekwe pe&-my. Oronhemonhe'd jave
napehendu reiry va'ekwe. Perovia tee-ma voi
va'ekwe. Ipu'aka Hesu rehegwa nhe'€ pende-
rehe. Upéa-gwi perovia tee voi va'ekwe ixupe.
“Anhei nipo ra'e kda nhe'é” peje va'ekwe, oikwaa
uka peé-mygwi Nhe'é Marangatu tee va'e. Upéixa
ramo pende rekoha oroikwaa ramo, orotima
pord Nhandejary-pe. Ha ore rekoha peikwaa voi.
Pehendu pord hagwd mba'e-rami orogwereko
va'ekwe oronhemonhe'é-vy peé-my peikwaa
voi. © Ha peé katu peikose va'ekwe ore reko-
rupi. Nhandejary Hesu reko-rupi peikose ave.
Oronhemonhe'd ramo pehendu va'ekwe Hesu
nhe'd. Ha pende rapixa pene moingo asy voi.
Pehendu-gwi Nhandejary Hesu nhe'dé, pene
moingo asy. Upéixa pende rereko asy ramo
jepe, pene mbovy'a joty Nhe'd@ Marangatu tee
va'e.” 7 Pende rekoha pord ete voi. Upéa-gwi
Macedonia yvy pygwa Acaia yvy pygwa ave,
Hesu nhe'¢ renduha va'e oikose pende reko-
rupi. 8 Pendéhegwi onhemombe'u va'ekwe nhe'é
pord. Opa-rupi onhehendu. Macedoénia yvy-
rupi, Acaia yvy-rupi ave ohendu pene rerakwa.
Nhandejary perovia tee-gwi opa-rupi oho pene
rerakwd pora. Upéa-gwi, ojekwaa-gwi opa-rupi,
ore noromombe'ti pene rerakwa. 9 Oromombe'u
rekovia ixupe kwéry, he'l ore-vy Hesu reroviaha

* 1:6 At17.5-10

omombe'u-vy: “Ohendu porad nipo ra'e pene
nhe'é TessalOnica tetd mygwa kwéry” he'l. “Upéa-
gwi nipo ra'e omboyke tupd ra'anga anga rei
ogwerova-ma hagwd gweko Nhandejary-rehe.
Tupad tee oikove va'e rekoha-rupi oiko hagwa
ogwerova-ma gwekoha” he'i ore-vy. 10 “Ha
ko'anga katu oha'ard oiko-vy Nhandejary ra'y
Hesu-pe, hermmomgove jevy va'ekwe, ogwejy
jevy hagwa yvay-gwi. Oha'ard voi oiko-vy Hesu
nhane resendehard” he'i ore-vy pene mombe'u-
vy. Ha Nhandejary omoingo asy-ta ramo entéro
hekoha vai va'e kwéry gwive, imytu'e'y eterei
ramo Nhandejary-gwi hikwai, upe Aary-py voi
nhane resendehara voi Hesu.

2

Mitd isy ogwerekohava'e-rami Paulo ohayhu pe
tetd mygwa-pe
1-2 Are-ma oroho va'ekwe Filipos tetd-my. Orog-
wahé ramo upe-py ore moingo asy voi. Upe pygwa
kwéry ore rereko asy va'ekwe onhembosarai-vy
ore-rehe. Upe va'e peikwaa voi, xe re'yi kwéry.
Upe rire orohasa asy rire, oroho pende ha-py.
Orohasa asy rire, ore mbopy'agwasu joty Nhan-
dejary oromombe'u hagwa peé-my hesegwa nhe'é
pord. Pende rapixa kwéry ore nhe'd omboyke
ramo jepe, oromombe'u joty nhe'é& pord. Ndoroho
reiry oronhemonhe'8-vy peé-my. Pehendu voi ore
nhe'e.* 3 Oronhemonhe'¢ ramo pe&-my, ndaha'éi
voiimombe'u jevypyre ore-vy. Ore ko anhetegwa
voioromombe'uva'ekwe peé-my. Orereko ky'ae'y

* 2:1-2 At16.12-24;17.1-9;2 Co 1.12

reheve oronhemonhe'é va'ekwe. Ndaha'éiry voi
orombotavyse-vy rei oronhemonhe'é va'ekwe.
Anhetegwa tee va'e meme voi oromombe'u oron-
hemonhe'é-vy peé-my. 4Ha Nhandejary katu ojohu
pora-gwi ore reko ojerovia ore-rehe. Upe ramo
he'l ore-vy oromombe'u hagwd Hesu rehegwa
nhe'd pord. Upéa-gwi mate orojapo hemimbota
oronhemonhe'd-vy. Teko rei remimbota katu
ndorojapoi. Nhandejary remimbota ae mate oro-
japo. Nhande py'apy gwive oikwaa va'e Nhan-
dejary. Ipord para'e, ivai para'e? Upéa Nhandejary
oikwaa voi. Ndaipori mba'eve onhemi va'e ixugwi.
5 Aipo ramo noromboete reiry va'ekwe orombo-
tavy hagwa. Upéa peikwaa voi. Noronhe'é ra'anga
anga reiry oroipotave-gwi orejéupe gwara. Ore
apuramo oikwaa ave ard Nhandejary. 6 Ore Cristo
remimondo voi. Ha noronhemboete reiséiry.
Noronhemboete rei ukaséiry peé-my. Noronhem-
boete rei ukaséiry avave-pe. 7 Upéa-rupi: “Jaha
jajerure nhane ma'erd-rehe” ndoro'éi joty. Nhan-
dejary he'i ramo jepe nhande-vy: “Ipora xe remi-
mondo okaru rei” he'i ramo, oromba'apo joty
ore rembi'u repyra-rehe. Ndorojerure ruréiry joty
ore remi'urd-rehe. Oroiko ramo pene pa'ld-my,
orogwereko pord pord rei peé-my. Mitd isy og-
werekoha va'e-rami orohayhu oroiko-vy peé-my.
8 Orohayhu eterei-gwi oromombe'u va'ekwe peé-
my Nhandejary nhe'e pord. Upe rire orome'ése
ave peé-my ore rekove. Orohayhu eterei-gwi
oroiko-vy, nore rakate'yiry ore rekove-rehe ime'é-
vy. Orome'@se voi ore rekove. Orejéupe katu
ndoroikoi. Peé-my gward mante ore oroiko. 9 Ha

ko'anga pene mandu'a va'e voi ore rembiapo hata
hagwe-rehe, ore re'yi kwéry. Ore mokane's ne'd
hagwe-rehe pene mandu'a va'e. Oromombe'u
ramo nhe'dé pord, ndoroipotdi va'ekwe peme'd
rei ore-vy ore remi'urd. Upéa-gwi ndoropytai
oromba'apo e'y reheve va'ekwe. Ary-py pyhare
ave oromba'apo oroiko-vy. 10 Apogwereko pora
va'ekwe peé-my, Hesu reroviaha va'e kwéry-pe.
Ore reko marangatu oroiko-vy. Ndorohejdiry
voi tape pord. Ore reko jejavy e'y reheve ore
oroiko va'ekwe. Ha peé katu upéa rexahare
voi. Ndore apui voi. Ore apu ramo oikwaa
ara Nhandejary. 11 Oronhemonhe'¢ peé-my tuvy
onhemonhe'8ha-rami gwa'yry-pe. Nde ruixa pe-
tel tei-pe oronhemonhe'é: “Eiko katu Nhandejary
rekoha-rupi. He't hagwe-rami eiko” oro'ero'e peé-
my. 12 “Ha Nhandejary katu ha'e pene mogwahé
va'erd pende ruvixa ramo oiko ha-py, hendy-rupi
onhemomba'egwasu ete ha-py. Anike pemboyke
tel ixupe. Peipyhy katu tape pord pono pemon-
hemoti ixupe” oro'e va'ekwe peé-my.

Ohasa asy hagwe-rami Nhandejary re'yi, ohasa
asy ave pe teta mygwa
13Upéixaramo oromombe'uramo nde-vy Nhan-
dejary nhe'é, pehendu va'ekwe. Pehendu ramo:
“Ko va'e nhe'® Nhandejary nhe'é tee voi ra'e.
Ndaha'éi teko rei nhe'd. Nhandejary nhe'€ tee
ae voi ra'e” peje va'ekwe ojoupe. Peje pord voi.
Koa nhe'd Nhandejary nhe'é tee voi. Koa nhe'é
pene mo'arandu va'e perovia ramo. Koa nhe'é
pene mbopy'apyhy pyhy va'e perovia-gwi. Upéa-
gwi orotima pord pora pende-rehe Nhandejary-

pe. 14 Perovia rire, ore re'yi kwéry, pehasa asy
va'ekwe. Ohasa asy hagwe-rami Nhandejary
re'yi mamo ojogweroaty aty ha-rupi, pehasa asy
ave. Ohasa asy hagwe-rami Judéia yvy rupigwa
Hesu Cristo reroviaha kwéry, peé ave pehasa asy.
Peha'd-ma ixupe kwéry. Ha judeu kwéry ogw-
ereko asy va'ekwe gwe'yi kwéry. Upéixa voi ay
pene moingo asy ave pende re'yi kwéry. Upéixa
peiko-ma heko-rupi, Hesu reroviaha reko-rupi,
Judéia pygwa reko-rupi. 15 Ha judeu kwéry katu
hekoha vai va'e. Yma ojuka juka va'ekwe Nhan-
dejary nhe'é-py omombe'u va'ety kwéry-pe. Ojuka
rire, ojuka va'ekwe Nhandejary Hesu-pe ojuka
hikwai. Upe rire ore mosé kuri ore mondo-vy.
Ha Nhandejary ndojohu pordi hembiapo. Ndo-
japoiry hemimbota hikwai. Entéro kente kwéry-
rehe gwive ndaija'éiry hikwdi. 16 Ndoipotai oro-
mombe'u Nhandejary nhe'e judeu e'y kwéry-pe.
Nhandejary oresende judeu e'y-pe ndoipotdi voi
hikwai. Ndoipotai tel jepe, ore oromombe'u joty.
Upéixaramo hembiapo vaive ive voi oho-vy. Ha dy
katu Nhandejary nhe'é-py ogwahé-ma ombohasa
asy hagwa ary. Angaete-ma Nhandejary ombo-
hasa asy-ta ixupe kwéry.

Paulo oho-ta mo'd Tessalbnica tetd-my

170rohexa nga'u eterei va'ekwe, ore re'yi kwéry.
Sapy'a ete ndorohexdi peé-my. Orohexa ngau
eterei-gwi tyre'J-rami oroiko. Ndorohexavéi ramo
jepe, oronhesamondo mondo rei joty oroiko-vy
pende-rehe kwéry. Upéixa ramo orohexa nga'u
eterei-gwi, orohexaseve seve pende rova. Oro-
japura ave. Orohexase-ma voi pende rova. 18 Upe-

ma ramo oroho-ta mo'd pende ha-py. Xe Paulo
ahase hase rei aiko-vy pende ha-py. Ha Satands
anhay ruvixa katu ore joko joko, ndohejai oroho
hagwa pende ha-py. Upéa-gwi orohose ramo tel
jepe, ndorohoi joty. 19 Ha ogwejy jevy ou-vy ramo
Nhande]ary Hesu, ndaipori voi ne ramigwa ore
mbovy'a va'erd. Hesu yke-rehe nhai ramo, upe-
py apohexa ramo, orovy'a-ta. Pende-rehe kwéry
voi ore orovy'a-ta. Upe-py oro'e-ta pende-rehe:
“Nhane remimombe'u ndareiry” oro'e-ta pende-
rehe. 20 Pende-rehe ore oronhemomba'egwasu-
ta. Pende-rehe kwéry orovy'a eterei-ta.

3

Timoteo ogwahé jevy. Herakwd pord ogweru

12 Upe ramo heta orohexa nga'u va'ekwe.
Ajapura voi aikwaa hagwd mba'éixa po peiko.
Xe ajapura-gwi amondo kuri pende rexa-vy xe irti
Timoteo. Ha'e Nhandejary nhe'é apoha Hesu nhe'é
mombe'uhaty. Ha upéi xe anho apyta a-py Atenas
tetd-my. Xe irQi e'y reheve apyta. Naxe rakate'yi
xe irlQi-rehe: “Ipordve xe apyta xe anho” ha'e
xejéupe. Ndapytaséi ha-gwi apyta joty xe anho,
ajapura-gwi aikwaa hagwd mba'éixa po peiko.
Upéa-gwi amondo kuri Timoéteo onhemonhe'd
hagwa peé-my: “Perovia tee katu Hesu-pe. Peiko
meme Katu tape pord-rupi.” 3 Anike pejere tape
pora-gwi erehasa asy jave.” Upéa he'i hagwa
peé-my amondo Kkuri ixupe. Nhande kwéry, Hesu
reroviaha va'e jahasa asy va'erd voi. Upeixagwa
nhande-vy gwara voi. Upéa peikwaa voi. 4Oroime

* 3:12 At17.15

ramo pene ndive va'ekwe oromombe'u va'ekwe
nhane renonderd: “Jahasa asy-ta” oro'e va'ekwe
peé-my. Ha ko'dnga katu oro'e hagwe-rami jahasa
asy-ma jaiko-vy. Upéa peikwaa voi. 5 Upéa-rehe
ajapura eterei-gwi, amondo kuri aikwaa hagwa
perovia pord-ma para'e, perovia ku'a ku'a rei
para'e. Pende reko mbo'e vai-ma para'e anhay
ruvixa Satanas. Pende reko rerova-ma para'e
Satanas. Upéa nhande reko mbo'e vaise va'ety
voi. Pende reko rerova-ma para'e gwekoha-
rupi ra'e. Aipo ramo oronhemonhe'd rei voi
ard araka'e peé-my. 6 Ha ko'dy ogwahé jevy-
ma ou-vy pende ha-gwi. Ogwahé jevy-ma
ou-vy ore ha-py Timoéteo. Pene rerakwd pora
ogweru imombe'u-vy ore-vy. He'i ore-vy pende-
rehe: “Ogwerovia tee-ma hikwai Nhandejary-pe.
Ojohayhu tee hikwai. Nde-rehe imandu'a pora
meme hikwai. Erehexa nga'uha-rami ixupe kwéry
nde rexa nga'u ave hikwai” he'i ore-vy pende-
rehe.” 7 Upéa-rehe ore orohasa asy jave, orojepy'a
jopy jave, orohendu-ma voi perovia tee ramo.
Orohendu-ma ramo, ndapogwerokyhyjevéi-ma
peé-my perovia tee-magwi. Ore mbopy'agwapy
jevy-ma katu. 8 Eremboyke e'{ ramo Nhandejary-
pe, ereipyhy joty ramo tape pord, oroiko pora
jevy ore ave. Ore pytuhé jevy-ma ore ave. 9 Ore
mbovy'a-gwi Nhandejary, orovy'a eterei pende-
rehe. Upéa-gwi orotima pora Nhandejary-pe.
Orotima pordseve ixupe pende-rehe kwéry. Ha
norotima pora kwadi ixupe. Mba'e-rami tamo ra'e
orotima poradve hagwa ixupe. 10 Oromondo mondo

* 3:6 At18.5

oroiko-vy Nhandejary-pe ore nhe'd. Pyhare ary-
py ave ore Kyre'§ voi orojerure rure-vy ixupe
jajohexa jevy hagwd. Upéi katu jajohexa jevy
ramo, nderejerovia porad teéi ramo Hesu-rehe,
orombojerovia pord ard hese. Ndereho pora teéi
ramo, orombo'e ard ereho porave hagwa tape
pora-rupi.

Paulo ojapo oragdo
(Cl1.9;2Ts2.16-17)

11 Tohexa uka ore-vy tape pord Nhandejdry,
Nhande Ru, orogwahé& hagwa oroho-vy pende ha-
py. Tore reraha katu ave pende ha-py Nhan-
dejary Hesu. 12 Nhandejary nhe'&-rupi tapejo-
hayhu porave rave katu. Enterovéa-pe pehayhu
pordve katu. Ore orohayhu teeha-rami ave
peé-my, pejohayhu katu. 13 Upéixa ramo pene
mbopy'apyhy pyhy-ta Nhandejary ndapejejavyvéi
hagwd, ndapejeréi hagwa tape marangatu-gwi.
Upéixa ramo, ogwejy jevy ou-vy ramo Nhandejary
Hesu imarangatu va'e kwéry ndive, penhembo'y
va'erd Nhandejary rovagwy-py pei-vy. Pejejavy
e'y reheve, pende py'a poti reheve, penhembo'y
va'erd Nhande Ru rovagwy-py.

4

Oipota Nhandejary heko marangatu
(Rm13.13-14; Ef5.3-8)
1 Ko'dnga oromombe'u jevy-ta pende rekorad,
ore re'yi kwéry. Oromombe'u va'ekwe pende

rekord. Mba'éixa po pejapo-ta Nhandejary remim-
bota orombo'e va'ekwe. Ko'adnga pejapo voi Nhan-
dejary remimbota orombo'e hagwe-rami. Upéa-
gwi oronhemonhe'é jevy peé-my Nhandejary Hesu
réry-py: “Pejapo pordve rdve katu hemimbota”
oro'e peé-my. Nhane moirti-gwi nhande-vy Hesu
oronhemonhe'é. 2Nhandejary Hesu réry-py oron-
hemonhe'é peé-my va'ekwe. Mba'e-py orombo'e
va'ekwe peikwaa voi. 3 Oipota Nhandejary pende
reko marangatu. Ndoipotai teko ky'a- rupl peiko
rei-vy. 4 Emenda katu petei tel pekwa va'e erereko
kwaa hagwa ne rembireko erenhomongy'a e'y re-
heve. Pejogwereko enterovéa ne mboete hagwa.
> Teko ky'a-rupi rei ani ereiko tel judeu e'y va'e-
rami. Gwi Nhandejary-pe oikwaa e'y va'e-rami
ani ereiko tel. 6 Nhandejary ndoipotdi erejejavy.
Ndoipotdi erejapo vai nde rapixa-rehe. Ha ere-
japo vai ramo ae nde rapixa-rehe, ne rembiapo
vaikwe-rehe ne mbohasa asy va'erd Nhandejary
nde rapixa repy-vy. Upéa-gwi oro'eri eri va'ekwe
peé-my: “Anive erejapo upéa.” 7 Nhande poravo
va'ekwe Nhandejary jaiko hagwa teko ky'a e'y
reheve. Jaiko marangatu hagwa nhande poravo
va'ekwe. Nanhande poravdi voi va'ekwe teko
ky'a-rupi jaiko hagwa. & Ko va'e nhe'¢ ndaha'éi
teko rei nhe'é. Nhandejary nhe'é@ ae. Upéa-gwi
ohendu e'{ va'e kente kwéry omboyke voite Nhan-
dejary-pe. Nhandejary ome'€ va'ety peé-my Nhe'é
Marangatu tee va'e. Upéa-gwi ndikatui eremboyke
Ixupe.

Pejohayhuve huve katu, he'i Paulo
(Jo13.34;15.12;1]J03.11;4.11;1 Co4.12, Ef4.28-

29;2Ts3.6-12)
910 Oromombe'u va'ekwe peé-my pejohayhu
hagwa. Ha ko'anga upéixa jevy oromombe'u ramo,

oromombe'u rei ard. Pene mbo'e va'ekwe Nhan-
dejary pejohayhu hagwa. Upéa-gwi Hesu nhe'é

reroviaha-pe gwive, Macedonia yvy-rupioikova'e,
pehayhu voi pekwa-vy. Upéa-gwi natekotevéi
avave ohai peé-my penhemonhe'é-vy pejohayhu
hagwa. Ko'dy ae katu “Pejohayhuve huve rei
katu” oro'e ae-ta peé-my. 1112 Ani pejotoryva
tel. Ani ne mba'e avyky ereiko-vy ne akad hata
reheve. Ani erema'g€ tel nde rapixa mba'e-rehe.
Ne mba'e-rehe ae enhangareko katu. Oro'e jevy-
ma oro'e hagwe-rami: “Emba’apo katu ne mboete
hagwa Hesu rendu e'Vha. Ani ereiko ipituva va'e-
rami. Emba'apo katu mba'eve-rehe ereikotevé e'y
hagwa. Anive tel ne mba'e jerure” oro'e meme
peé-my.

Paulo omombe'u omano va'ekwe rehegwa
(Mt 24.30-31; 1 Co 15.51-58)

13Ko'dnga, ore re'yi kwéry, oromombe'u-ta peik-
waa hagwd omano va'ekwe rehegwa. Heta ol
ohapird va'e: “Ay ae ndajahexavéi-ma voite omano
va'ekwe. Opa ma ngatu” he'i mo'd. Ndoroipotai
erehapird gwi va'e-rami. 14 Ha Hesu katu omano
rire, oikove jevy-ma. Upéa nhe'¢ jarovia voi.
Upéixa voi Hesu oikove jevy-gwi omoingove-ta
Nhandejary heru-vy. Hesu reroviaha omano
va'ekwe-pe ogweru-ta Nhandejary. Upéa-gwi ani
pehapird tei. 15-16 Kéa nhe'@ Nhandejary-gwi oro-
hendu va'ekwe oromombe'u-ma peé-my. Hesu
ogwejy jevy ou-vy ramo, entéro hese ojerovia

va'e gwive ojeupi va'erd yvay-py. Omano va'ekwe
ranhe oje'6i va'era ojeupi-vy nhane renonde-rupi.
Ha nhande jaikove va'e, ko yvy-py japyta va'e,
nhande rerojeupi ard hapykwéri. Ha Nhandejary
Hesu ogwejy-ta ou-vy yvay-gwi. Hatd onhe'é-
ta omanda-vy. Ha hembigwai yvay pygwa on-
hemomba'egwasu ete va'e nhane rendi-ta. Nhane
renoi-vy omonhe'é-ta Nhandejary remimbygwasu.
Nhandejary mba'e tee va'e voi. Ha upéi katu
oikove jevy ranhe-ta gwi omano va'ekwe, Hesu
onhangareko hese va'e. 17 Upe rire nhande
jaikove va'e, nhamano e'y va'e, nhande rerojeupi
va'erd nhande reraha-vy arai-rupi. Onhemoin-
gove va'ekwe ndive nhande rerojeupiva'erd. Upe-
py ary-rupi nhande nhanhogwaiti va'era jaha-vy
Nhandejary Hesu ndive jaiko hagwd. Upéixa
ramo mante jaiko meme ete-ta voi Nhandejary
Hesu ndive. 18 Upéa-gwi kda nhe'€ pemombe'u
mbe'u ojoupe napehapirdvéi hagwa, penhom-
bopy'agwapypa hagwa.

S

Jaikwaa e va'e ora-py ogwejy-ta ou-vy Nhan-
dejary Hesu

(Lc 12.39-40; 2 Pe 3.10)

1 Oromombe'u va'ekwe pe&-my Nhandejéry
Hesu ary rehegwa nhe'é igwejy hagwa. Ore
remimombe'ukwe peikwaa voi nga'u. Upéa-
gwi, natekotevéi voi oromombe'u jevy peé-my
kwatia-rehe, ore re'yi kwéry. Ko va'e ahai va'erd
peé-my peikwaa pord para'e. 2 Ogwahé va'erd
Nhandejary ary igwejy hagwa. Jaikwaa e'Vha

ary-py ae ogwahé va'erd nhande-vy Nhandejary.
Nhaimo'd e'y reheve ou imonda va'e pyhare.
Upéixa ou va'erd Nhandejary Hesu. Jaikwaa e'y
va'e Ora-py ogwejy va'erd ou-vy Nhandejary Hesu.
Upéa peikwaa voi. 3 Ha he'i va'erd kente kwéry:
“Jaiko pord nhande. Ndojehu mo'di mba'eve
nhande-vy” he'i va'erd mo'a yvypory kente kwéry.
Upe-ma ramo, “Jaiko pord meme-ta” he'i jave,
pya'e omanomba-ta hikwdai. Ndoikwaa mo'diry
omanotamaha, oikwaa e'fha-rami imembytamaha
kunha. Onhenhandu e'y reheve ohendu-ma
gwasy. Upéixa voi kente kwéry ndoikwaa mo'airy
omanotamaha hikwai. Ndaipori petei va'e voi
onheresende va'erd. Onhehundipa va'era voi.

Nhanhangareko pord katu nhandéjehe he'i
Paulo

(Mt 24.42-44; Lc 21.34-36)

4Ha peé katu, ore re'yi kwéry, ndapeikdiry pyti-
my oiko va'e-rami. Upéa-gwi peha'ard katu peiko-
vy pono ogwaheé ou-vy upe ary imonda va'e-rami,
pono peha'ard e'y jave ogwahé ou-vy peé-my.
5> Pene arandu-ma va'e peé. Arakatu pygwa-rami
peiko. Ndajaikoiry pyti mygwa-rami. Hi'arandu
e'y va'e-rami ndajaikdi voite. 6 Upéa-gwi ani jaiko
tel nhande opay e'y va'e-rami. Heta oi opay e'y
va'e. Ani jaiko tel ha'e-rami. Japay voi katu
jaiko-vy. Nhanhangareko pora katu nhandéjehe.
7 Pyhare oke okese va'e. Oka'use va'e pyhare
oka'u. Upe pyharegwa-rami voi Hesu rerovia
e'fha. 8 Ha nhande katu arakatu pygwa nhande.
Upéa-gwi nhanhangareko pora katu nhandéjehe.
Jarovia pord ete katu. Jajohayhu pora rei katu

ave. Jarovia pora ramo, jajohayhu pord ramo
ave, nhamonde nhande py'a jokoha ramigwa
pono nhande reity gweko-rupi anhdy ruvixa
Satanas. “Nhandejary Hesunhane resende-ta” ja'e
meme katu. Upéaja'e ramo nhamonde nhane aka
jokoha ramigwa pono nhande reity gweko-rupi.
9 Nanhande pe'diry Nhandejary nhande reropoxy
hagwa nhande rereko asy ete-vy. Nhande pe'a ae
jarovia hagwad Nhandejary Hesu Cristo-pe nhane
resendehard-pe. 10 Ha'e omano va'ekwe nhande-
rehe ha-py. Jaiko hagwa voi hendive omano ha'e.
Nhamano va'e, nhamano e'y va'e ave jaiko va'era
hendive. 11 Upéa-rehe penhomongyre'y katu
penhombopy'agwapy-vy. Penhomombaraete
kwaa voi oj6upe. Ay penhemonhe'@ nhe'& ojoupe
perovia pordve rdve hagwa Nhandejary Hesu-pe.

Paulo onhemonhe'é TessaloOnica tetd mygwa-pe
(1Tmb5.17-19; Ef4.1-3; C11.10)

12 Oroipota eterei pemboete Hesu reroviaha
nhangarekoha-pe. Pene pa'i-my omba'apo-vy
ndopytdiry va'e pemboete katu. Pende-rehe on-
hangareko oi-vy. Pe&-my onhemonhe'é oiko-vy.
Pemboete katu ixupe kwéry, ore re'yi kwéry. Omon-
hangareko uka ixupe va'e pende-rehe Nhandejary
Hesu. 13 Hembiapo pora-gwi pehayhu tee ixupe
imboete-vy. Pemomba'egwasu ete katu ixupe.
Pende py'agwapy reheve peiko pora rei onhon-
dive. Ani penhoraird tei. 14 Oro'e-ta peé-my, ore
re'yi kwéry: “Penhemonhe’é katu gwi ipituva va'e-
pe. Ha gwi ipy'amiri va'e-pe katu pemombaraete
imbopy'agwapy-vy. Ha gwi ogwerovia pora e'y
va'e-pe pembopy'a jekoha jevy katu. Eipytygwo

katu ixupe kwéry. Ani ereheja ha'e anho. Ne
moaka rasy ramo hikwai, ani ereja'o ja'o tel ixupe.
Eiporiahuvereko rei ae katu ixupe” oro'e pene
mongyre'y hagwa. 15 Xdke ore re'yi. Hembiapo
vai ramo jepe nde-vy nde rapixa, ani joty nde
poxy ixupe. Ani nde katu ne rembiapo vai hese.
Eiporiahuvereko rei ae katu ixupe. Peje meme
katu ojdupe: “Jajohayhu rei katu jaiko-vy” peje
0joupe. “Enterovéa-pe ave jahayhu katu” peje.
16 pevy'a joa meme katu. Ereiko pord ramo, ereiko
porde'§ramo ave evy'ajoty ereiko-vy. 17 Pemondo
mondo katu Nhandejdary-pe pene nhe'é. 18 Petima
pord meme katu Nhandejary-pe. Ereiko asy ramo
jepe, etima pora joty ixupe. Ha Nhande]ary oipota
erejapo upea gwive. Hesu Cristo pende py'a-py ol-
gwi, evy'a ]oty Hasy reheve evy a joty kuri eiko-
vy. 19Ha Nhe'é@ Marangatu tee va'e ani eremboyke
tel. 20 “Nhandejdry nhe'é-py xe remimombe'un”
he'i va'e-rehe gwive, ani “Onhe'é rei rei” ere tel.
Ani erepyri tel inhe'€-rehe. 21 Pejeapysaka pora
katu gwi omombe'u va'e nhe'é-rehe peikwaa pora
hagwd Nhandejary nhe'é para'e, teko rei nhe'é
para'e. Upéa, Nhandejary nhe'é va'e, pehendu
katu. Peipyhy mbaraete tape pord. 22 Tape vai-
gwi ae esé. Oime raé va'e mba'evai-gwi epoi
katu. 23 Nhandejary ko nhane mbopy'agwapyha
voi. Ha'e nga'u tapene mopotimba katu. Pende
py'a tomoatyrd pora pora katu. Tonhangareko
pord katu Nhandejary pene nhe'é-rehe, pende
py'a-rehe, pende rete-rehe ave penhemongy'a e'y
hagwa. Pejejavy e'y reheve tonhangareko. Og-
wejy jevy ou-vy peve Nhandejary Hesu Cristo ton-

hangareko pora katu pende-rehe. 24 Nhandejary
ndaha'éi okambi kambia va'e onhe'é. Ohekoviard
e'y va'e voi onhe'é. Pende poravo rire, ojapo-ta
voi pende-rehe he'i hagwe-rami. 25 Pembojeupi
katu pene nhe'é Nhandejary-pe ore-rehe, ore re'yi
kwéry. 26 Xe rekovia peikwava kwava katu Hesu
reroviaha gwive. 27 Emonhe'¢ katu kéa kwatia
nhe'é entéro Hesu reroviaha-pe gwive. Xe Paulo
Nhandejary nhe'é-py ha'e-ta peé-my eremonhe'd
hagwa ixupe kwéry. Neremonhe'@ ramo Hesu
renduha-pe gwive, oikwaa ard Nhandejary, ojohu
vai ard. 28 Tapende rexakwaa rei katu Nhandejary
Hesu Cristo pende rovasa pora-vy.

